Nafarroako Parlamentuko Mahaiak, 2018ko irailaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Adolfo Araiz Flamarique jaunak aurkezturiko interpelazioa, transferentzien eta autogobernuaren arloko politika orokorrari buruzkoa.
2. Interpelazio hori Osoko Bilkuran izapidetzea.
3. Nafarroako Parlamentuko Aldizkari Ofizialean argitara dadin agintzea.
Iruñean, 2018ko irailaren 3an
Lehendakaria: Ainhoa Aznárez Igarza
JABELDURAREN TESTUA
EH Bildu Nafarroa talde parlamentarioaren eledun Adolfo Araiz Flamarique jaunak, Legebiltzarreko Erregelamendu indardunean ezarritakoaren babesean, Nafarroako Gobernuari zuzendutako interpelazio hau aurkezten du, Osoko Bilkuran eztabaidatzeko.
Gobernuaren jarduna babesten dugun lau indar politikook sinatutako programa-akordian jasotzen denez, Gobernuak honako jarduketa hauek egiteko konpromisoa hartzen du, egungo autogobernuaren kudeaketari eta Estatuarekiko harremanei dagokienez: “Parlamentuko taldeei Hitzarmenaren negoziazioaren helburuak finkatzen eta Estatuak Nafarroari eskualdatu ez dizkion eskumenak negoziatzen parte hartzeko aukera ematea eta negoziazioetan herritarrekin gardentasunez jokatzeko konpromisoa hartzea”.
Gauzak horrela, adierazten da Aldaketaren Gobernuak lehentasunez hartu beharreko aferatzat seinalatzen duela bere gain hartzea “ikerketa, garapen eta berrikuntzaren,
zirkulazioaren eta espetxeen gaineko eskumenak”. Foruzaingoari buruzko atalean esaten da, berriz, “Estatuarekin Foruzaingoa mailaka garatzea negoziatuko dela, Foruzaingoak bere
gain har ditzan zirkulazioaren eta garraioaren, herritarren segurtasunaren, ingurumenaren, ikuskizun publikoen, jarduera sailkatuen eta ordena publikoaren gaineko eskumen guztiak eta, horrela, polizia integral bihur dadin”.
Halaber, “Autogobernua, etorkizuneko proiektu” izeneko atalean esaten da parte hartzeko bide ematen duen prozesu bat abiarazi behar dela eta Parlamentuan beste prozesu bat abiarazi behar dela, Nafarroako foru eraentza berrezarri eta hobetzeari buruzko Lege Organikoa erreformatzeko eta, horrela, Nafarroaren estatus politikoa zehazteko, Nafarroak bere gain eskumen berriak hartzeko eta eskubide sozialak aitortzeko bidean aurrera egiteko –eskubide sozialei legedian ahalik eta maila handiena emateko eta haiek erabili ahal izateko–; eta herritarrei erreforma bozkatzeko aukera eman behar zaiela.
Horregatik guztiagatik, Nafarroako Gobernuari interpelazio hau aurkezten diogu, Osoko Bilkuran azal dezan zeintzuk diren Gobernuaren ildo nagusiak transferentzien eta autogobernuaren arloan.

